
GOUVÈNÈ CUOMO BAY DEPATMAN PWOTEKSYON ANVIWONNMAN AK 
KÒWOPERASYON ETABLISMAN ANVIWONNMANTAL LA YO LÒD POU YO EDE 

AMSTERDAM RANJE KOTE DLO EGOU YO AP KOULE A 
 

Ofisye Leta yo resevwa enfòmasyon ajou nan men Vil Amsterdam lan konsènan 
Repons ak Efò yo ap Fè pou Ranje Enfrastrikti ki Preske Kraze yo. 

 
Eta ap Bay Asistans Teknik epi Idantifye Lòt Sipò yo Bezwen Ankò  

 
 
Jodi a, Gouvènè Andrew M. Cuomo te bay ofisye leta yo lòd pou yo fè rankont ak ofisye 
Vil Amsterdam yo toutswit, epi pou yo evalye opsyon ki posib pou yo ranje yon 
enfrastrikti dlo egou ki kase nan zòn North Chuctanunda Creek la. Delege Depatman 
Pwoteksyon Anviwonnman Eta, Basil Seggos te deja al fè yon revizyon sou lèlye sou 
reparasyon vil la ap fè annatandan, pou chèche bloke fwit dlo a, epi kounye a 
Depatman ak Kòwoperasyon Etablisman Anviwonnmantal la yo pral founi asistans 
teknik pandan yo ap fin fè reparasyon pèmanan yo. An plis de sa, eta pral idantifye 
opsyon finansman potansyèl tankou Lwa pou Amelyorasyon Enfrastrikti Dlo Ane 2015 
lan, prè bonifye Kòwoperasyon Etablisman Anviwonnmantal la yo, Sibvansyon Plan 
Jeni yo, ak Sibvansyon Pwogram Amelyorasyon Kalite Dlo a yo.  
 
Gouvènè Cuomo te di: “Fwit ki nan Amsterdam lan se yon egzanp ki montre kijan 
enfrastrikti ansyen sa yo ka gen enpak sou anviwonnman epi mete sante ak sekirite 
Nouyòkè yo an danje. Eta New York la ap ede Amsterdam pou li non sèlman rezoud 
sitiyasyon sa li ye la, men tou ede l reponn a bezwen enpòtan enfrastrikti dlo li yo 
alavni.” 
 
Vil Amsterdam lan te pran mezi nesesè pou yo lokalize ki kote egou a kase a epi 
enstale yon sistèm ponp pou kontoune seksyon kondwit tiyo ki andomaje a pou chèche 
bloke fwit dlo a, depi lè yo te dekouvri dega 25 jiyè nan maten, lè li t ap vide 50 galon 
dlo egou san trete ki t ap rantre nan ti rivyè a chak minit. Vil la fè kontra ak yon konpayi 
lokal tou pou yo founi asistans pou lokalize epi gen aksè a kote tiyo egou a kase a yo 
pou reparare yo, epi mete fen nan ekoulman. Yo te kòmanse fè travay sa a Jedi ki sot 
pase a.  
 
Te gen plizyè debòdman ki te fèt Amsterdam pandan mwa ki sot pase a yo, men ofisye 
yo pa t fè okenn rapò konvenab sou debòdman sa yo, jan sa preskri nan Lwa Dwa Pou 
Konnen Sou Polisyon Egou a. Kòm konsekans ensidan sa yo, Depatman Pwoteksyon 
Anviwonnman te voye yon Notifikasyon Vyolasyon bay vil la ki mande yo pou yo 
konfòme yo ak lalwa a. Kounye a, Depatman Pwoteksyon Anviwonnman nan poupale 
avèk Amsterdam pou fè plis amelyorasyon nan enfrastrikti dlo egou ansyen yo, ki gen 
ladan tou pou yo mete ajou yon òdonans konplè sou konfòmite ki egziste deja yo.  

